
प्रपञ्चसारे








शशिनी चन्द्रिका कान्तिर्ज्योत्स्ना श्रीः प्रीतिरङ्गदा । 

पूर्णा पूर्णामृता कामदायिन्यः स्वरजाः कलाः ॥ १६ 

तपि[प]नी ताप[ पि]नी धूम्रा मरीचिर्ज्वालिनी रुचिः । 

सुषुम्ना भोगदा विश्वा बोध[धि]नी धार[रि]णी क्षमा ॥ १७ 

कभाद्या वसुदा: सौराष्ठडान्ता द्वादशेरिताः । 

धूम्रार्चिरुष्मा ज्वलिनी ज्वालिनी विस्फुलिङ्गिनी ॥ १८ 

सुश्रीः सुरूपा कपिला हव्यकव्यवहे अपि । 

याद्यार्णयुक्ता वह्न्युत्था  दश धर्मप्रदाः कलाः ॥ १९

 सृष्टिर्ऋद्धिः स्मृतिर्मेधा कान्तिर्लक्ष्मीर्धृतिः स्थिरा । 

स्थितिः सिद्धिरकारोत्थाः कला दश समीरिताः ॥ २० 

अकारप्रभवा ब्रह्मजाताः स्युः सृष्टये कलाः । 

जरा च पालिनी शान्तिरैश्वरी रतिकामिके ॥ २१ 

वरदा ह्लादिनी प्रीतिर्दीर्घाश्चोकारजाः कलाः । 

उकारप्रभवा विष्णुजाताः स्युः स्थितये कलाः ॥ २२ 

तीक्ष्णा रौद्री भया निद्रा तन्द्रा क्षुत् क्रोधिनी क्रिया । 

उत्कारी चैव मृत्युश्च मकाराक्षरजाः कलाः ॥ २३





1.प्रतिसादा. कमाया मगुधाः सीयाः पटान्ता; म-
मा) 4.पी.

